
 Grúpaí Plé: nascanna idir an naíonra agus an scoil
Tá an-chuid bealaí ann chun nascanna idir an naíonra agus an scoil a chur chun cinn: 

· Ceapann an naíonra is an scoil polasaí agus clár aistrithe aontaithe

· Tugann an naíonra agus an scoil eolas dá chéile faoina gcuid aidhmeanna, faoin gcuraclam, faoi na modhanna oibre atá in úsáid acu agus faoin gcur chuige atá acu i leith na Gaeilge. 

· Eagraítear cruinniú idir stiúrthóirí is múinteoirí chun spéiseanna agus cumais na bpáistí a phlé, le cead na dtuismitheoirí.

· Tugann an naíonra agus an scoil cuireadh dá chéile teacht ar cuairt nuair atá an naíonra/ceachtanna ar siúl.

· Tugann an naíonra bileog leis na focail, frásaí, rannta agus amhráin atá déanta sa naíonra don scoil.

· Tosaíonn na páistí ar leabhrán “Mise sa Naíonra agus Mise ar Scoil” sa naíonra, le pictiúir, grianghraif agus eolas faoi na rudaí a thaitníonn leo san dá áit sin.

· Déanann na páistí sa scoil leabhrán faoi rang na naíonán do pháistí an naíonra. 

· Tugann an scoil agus an naíonra cuireadh do na páistí teacht chuig drámaí agus imeachtaí a chéile.

Pléigh trí mholadh thuas atá inbhainte amach i do naíonra/scoil féin. 

Ar mhiste libh moltaí breise a dhéanamh chun nascanna idir an naíonra agus an ghaelscoil a chur chun cinn?

